
Kommunini eqgqagassanut pilersaarutit pillugit 8 37 naapertorlugu apeqqut nr.
198-imut akissut

Asasara Laura Taundjik

18. juli 2016-imi kommunimi eqgagassanut pilersaarutit pillugit Naalakkersuisut
apeqqutegarfigaatit. Apeqqutinnut uannut akisassanngorlugit innersuunnegartunut
gujavunga.

1. Suli kommuneqarpa, eqgakkaminnik pilersaarusiorsimanngitsunik?

Namminersorlutik Ogartussat 2015-imi kommunit tamaasa kommunini eqgagassanut
pilersaarusiorlutik aallartinnissaannut tapiiffiginiarlugit neriorsuutegarfigaat.
Taamaattumik 2015-imi  kommunit kommunini eggagassanut pilersaarutissatut
siunnersuutinik suliaqarlutik aallartipput. Kommune Kujalleq ilisimatitsivoq, kommunimi
eggagassanut pilersaarusiartik politikkikkut suliaralugu aallartillugu. Kommunit sinneri
suli kommunini eqgagassanut pilersaarutissatut siunnersuusiorlutik ingerlapput.

2. Pinngortitamut, Avatangiisinut Nukissiuuteqarnermullu
Naalakkersuisogarfik 2015-imi kommunit eqgakkaminnik iliuusissamik
ilitsersuutissaannik  sanasimavoq, tamannami neriorsuutaareermat
Naalakkersuisut  egqgakkanik  sanaartornikkut  immikkuullarissumik
pilersaarutaanni?

Namminersorlutik Oqartussat 2014-imi Kommunini eqgagassanut pilersaarusiornermut
ilitsersuummut aamma Kommunini eqgagassanik nalunaarsuinermik eqgagassanullu
pilersaarusiornermik aallartitsinissamut ilitsersuummut missingiutit suliaraat. llitsersuutit
taakku kommuninut nassiussuunneqgarput, taakkunanilu kommunini eqqagassanut
pilersaarutissatut siunnersuusiornermut atatillugu atornegarnegarput.

1. llumoorpa, Naalakkersuisut inatsisartut inatsisiliaat atuutilermalli ukiut
sisamat affarlu matuma siorna, suliluunniit nalunaarusiorsimanngitsut
kommunini egqakkanik pilersaarusiornermi malittarisassanik
sanasimanngitsut, kiisalu kommuninut suli paasissutissaasinnaasunik
malittarisassiorsimanngitsut  eqqgakkat ganoq nalunaarusiorlugillu
pilersaarusiorsinnaasut? Tamannalu ilumoorpat: Naalakkersuisut gaqugu
naatsorsuutigivaat nalunaarusiorsinnaassallutik?

Namminersorlutik  Ogartussat Kommunini  eqgagassanut  pilersaarusiornermut
ilitsersuummut missingiut, kommunit eqgagassanut pilersaarusiornerminnut atugassaat

suliaraat. Eqgagassanut nalunaarut nutaaq piareerpat missingiut atuutilivittussaavoq.
Naalakkersuisut ukiup naannginnerani eqgagassanut nalunaarutissamut siunnersuut

nutaaq suliarissallugu naatsorsuutigaat.

Inussiarnersumik inuulluaqqusillunga

